
Na osnovu Odluke o usvajanju programa utroška sredstava sa kriterijima raspodjele „Transfer za preventivna sredstva za akcidente u okolišu“ utvrđenog  Proračunom Federacije Bosne i Hercegovine za 2011.godinu Federalnom  ministarstvu okoliša i turizma V.broj 974/11 od 22.09.2011.g (,,Službene novine Federacije BIH”, broj: 63/11 od 28.09.2011.godine) i Odluke o raspisivanju Javnog poziva  broj 04-23-7-1066 /11-1 od 20.10.2011. godine, ministrica federalnog ministarstva okoliša i turizma, raspisuje:
JAVNI POZIV

Za odabir korisnika sredstava “Transfer za preventivna sredstva za akcidente u okolišu” za 2011. godinu

I.

Predmet javnog poziva je prikupljanje projekata za raspodjelu sredstava ,,Transfer za preventivna sredstva za akcidente u okolišu” utvrđenih u razdjelu 61, na poziciji 614100 Proračuna Federacije BiH za 2011.godinu (,,Službene novine Federacije BiH”, broj 14/11 i  50/11) Federalnom ministarstvu okoliša i turizma.

II.

Naziv programa

1. Sufinanciranje programa u cilju zaštite okoliša, koji rješavaju problem zagađenja okoliša opasnim otpadom koji predstavljaju veliki pritisak na okoliš u novčanom iznosu od 600.000,00 KM.
Pravo sudjelovanja na Javnom pozivu ostvaruju: pravne osobe registrovane za obavljanje djelatnosti zbrinjavanja opasnog otpada koje apliciraju u saradnji sa općinama na čijem području se nalazi nekontrolirano odloženi opasni otpad ili u saradnji sa nesolventnim privrednim društvima na čijim lokalitetima se nalazi opasni otpad, a koja nisu u mogućnosti da osiguraju sredstva za odgovarajuće zbrinjavanje opasnog otpada.
Ciljev programa:  rješavanje problema zagađenja pojedinih regija i sredina, preventivno rješavanje opasnog otpada koji je nastao u procesima proizvodnje i koje fizički ugrožava zdravlje i živote ljudi, a nad kojima nema odgovarajuće kontrole; izrada tehničkih i  tehnoloških rješenja zbrinjavanja postojećeg otpada, a sve u skladu sa Zakonom o upravljanju otpadom (“Službene novine Federacije BiH” br.33/03 i 72/09) 
III.

Neophodna dokumentacija za sudjelovanje

Sredstva iz Javnog poziva dodjeljuju se na osnovu zahtjeva i dokumentacije.  

Svi dokumenti koji se predaju uz zahtjev  moraju biti originali ili ovjerene kopije.  
Nekompletni zahtjevi se neće razmatrati. Dokumenti koji se šalju na javni poziv ne vraćaju se aplikantu.

Dokumentacija koju podnosi pravna osoba registrovana za obavljanje djelatnosti zbrinjavanja opasnog otpada mora sadržavati sljedeću osnovnu i posebnu dokumentaciju:

A) Osnovna dokumentacija:

1. Zahtjev napisan na memorandumu pravne osobe registrovane za obavljanje djelatnosti zbrinjavanja opasnog otpada, 

2. Zvanično pismo podrške od strane općine na čijem teritoriju se nalazi neadekvatno zbrinuti opasni otpad, ukoliko je opasni otpad nekontrolisano odložen ili uz zvanično pismo podrške privrednog društva u čijem vlasništvu ( lokalitetu) se nalazi opasni otpad kojeg treba zbrinuti. Privredno društvo mora na odgovarajući način deklarirati svoju nesolventnost, kao dokaz da sopstvenim sredstvima nisu u mogućnosti zbrinuti opasni otpad (bankovni dokazi).  

3. Dozvolu nadležnog organa za upravljanje opasnim otpadom,
4. uvjerenje o poreznoj registraciji identifikacijski broj (ID broj),

5. uvjerenje nadležnog organa za izmirene obveze: MIO/PIO,

6. uvjerenje nadležnog organa za izmirene obveze: zdravstveno osiguranje,

7. uvjerenja nadležnih organa o izmirenim porezima (direktnih i indirektnih poreza)

B) Posebna dokumentacija:

1. Elaborat zbrinjavanja opasnog otpada koji mora sadržavati specifikaciju vrsta i količina opasnog otpada; način nastanka i  identifikacije opasnog  otpada (laboratorijski nalaz); trenutno stanje u kojem se nalazi i utjecaj na komponente okoliša (zrak, vodu, tlo, biosferu); predloženi način zbrinjavanja (pakovanje, transport, destinaciju i način konačnog zbrinjavanja) i dr.

2. Obračun ukupno potrebnih finansijskih sredstava za zbrinjavanje opasnog otpada po ovom zahtjevu, uz navod iznosa i dokaz (ukoliko postoji) drugih izvora finansiranja.
IV.

Vrednovanje projekata

Vrednovanje i rangiranje projekata pristiglih na Javni poziv vršit će posebna Komisija koju imenuje ministrica Federalnog ministarstva okoliša i turizma. Komisija razmatra zahtjeve i dokumentaciju zaprimljenu na osnovu  Javnog poziva, cijeni ispunjenost uslova i kriterija za odobravanje, te zapisnik s obrazloženom ocjenom i prijedlogom dostavlja federalnoj ministrici koja donosi konačnu Odluku o korisnicima sredstava.

Rezulatati Javnog poziva o izboru korisnika sredstava bit će objavljeni na www.fmoit.gov.ba i u najmanje jednom dnevnom listu velike naklade.

Prije donošenja konačne odluke o odabiru Federalno ministarstvo zadržava pravo od predlagatelja tražiti dodatna pojašnjenja dokumentacije, kao i pravo odbijanja pristiglih projekata bez posebnog obrazloženja.

Sa odabranim predlagateijima zaključit će se ugovor o međusobnim pravima i obvezama u realizaciji projekta koji se sufinancira, te praćenje namjenskog korištenja dobivenih sredstava.

Za vrednovanje i rangiranje projekata pristiglih na Javni poziv koristit će se sljedeći kriteriji:

1. Kvalitet i kompletnost predloženog rješenja

2. Stepen ugroženosti okoliša

3. Rješavanje problema divljih odlagališta opasnog otpada odloženog izvan kontrole zbog nestanka ili nefunkcionisanja pravne osobe koja je proizvela otpad

4. Finansijski plan

5. Osiguranje finansiranja iz drugih izvora 
Zahtjevi  koji se podnose u saradnji sa općinama koje ne provode potpisane Sporazume o odlaganju komunalnog otpada na novoizgrađene Regionalne centre za upravljanje otpadom, kao i općina koje nisu pokrenule postupak odobravanja Planova prilagođavanja upravljanja otpadom kod federalnog ministarstva, u skladu sa Pravilnikom o sadržaju Plana prilagođavanja upravljanja otpadom za postojeća postrojenja za tretman i odlaganje otpada i aktivnostima koje poduzima nadležni organ (Sl.novine FbiH br. 09/05),   neće biti razmatrani.
V.

Opće odredbe

Zahtjev za sudjelovanje s obveznom dokumentacijom dostavljaju se na adresu Federalno ministarstvo akoliša i turizma, Alipašina 41, 71000 Sarajevo u zatvorenim omotnicama sa naznakam ,,NE OTVARAJ — PRIJAVA NA JAVNI POZIV -BR. 04-23-7-1066/11-2 ,,.
Javni poziv objavljuje se na www.fmoit.qov.ba i u ,,SIužbenim novinama Federacije BiH”. Rok za podnošenje zahtjeva je 15 dana od dana posljednjeg objavljivanja javnog poziva. Zahtjevi s nepotpunom dokumentacijom, zahtjevi podneseni poslije  određenog roka   neće se razmatrati.

Sve dodatne informacije vezane za javni poziv, mogu se dobiti svakim radnim danom putem telefona 033/443-336 i 033 215-529
                                                                                               M I N I S T R I C A

                                                                                           Branka Đurić, dipl. ecc.

